
NAKON PRESUDE, OSUĐENI UHAPŠENI U SUDNICI

Elezovoj kriminalnoj grupi
više od sto godina zatvora
Cvijan, Ramić, Lalović, Krajišnik, Vukosavljević, Tahirović, Elvira i Azim Kajević, Zlatić,
Parađina, Obućina, Kurbegović i Mićić osuđeni su na ukupno 101 godinu i osam mjeseci zatvora

Uprisustvu većeg broja
naoružanih pripadni-
ka Specijalne sudske
policije Suda BiH ju-

čer jc Vijećc ovog suda, ko-
jim je predsjcdavala sutkinja
Biljana Cuković, osudilo 13
optuženih iz

predmeta „Lutka" na više
od sto godina zatvora zbog
pripadnosti organiziranoj kri-
minalnoj grupi Darka Eleza,
koja je počinila više teških
krivičnih djela.
Kurbegović pobjegao?
Bojan Cvijan, nekadašnji
načelnik krim-policije CJB
Istočno Sarajevo i SIPA-in in-
spektor, Ljubiša Lalović, bivši
granični policajac i Dejan Vu-
kosavljević, bivši pripadnik
MUP-a KS, te

Muhamed Ramić, Marko
Krajišnik, Nermin Tahirović,
Elvira i Azim Kajević, Elvis
Zlatić, Vladan Paradina, Dra-
gan Obućina, Anes Kurbego-
vić i Mladen Mićić osuđeni su
na ukupno 101 godinu i osam
mjeseci zatvora.

Cvijan je dobio jedinstvenu
od 20, Ramić osam, Lalović pet
godina i deset mjeseci, Kra-
jišnik 18 godina, Vukosavljc-
vić četiri, Tahirović tri, Elvira
Kajević dvije, Azim Kajcvić
pet godina i deset mjcseci,
Zlatić tri, Parađina i Obućina
po osam godina, Kurbegović

15, te Mićić godinu zatvora.
Istom presudom, Benjamin

Halilović, Mehmed Kajević
i Dragan Jevtović oslobodeni
su optužbi.

Članovi ove grupe, koja je
djelovala od 2005. godine,
proglašeni su krivim za ubi-
stva Borisa Govedarice,.Vlat-
ka Mačara, Radeta Magazina i
Milana Vlaškića, Zorana Go-
luba Čarlame, te dogovaranje
i više pokušaja ubistva Đor-
đa Ždrale.

Boris Govedarica (26) ubi-
jen je 25. augusta 2007. godine
pored semafora kod trgovač-
kog centra "Tom" u Lukavici.
Ubice su ga izrešetale hicima
iz automatskog oružja dok je
svojim BMW-om čekao na
semaforu izlazeći s parkinga
tržnog centra. Preminuo je
namjestu.

Vlatko Mačar je ubijen 29.
januara 2008. godine u cen-
tru Pala, nakon eksplozije au-
tobombe. Ubistvo je izvrše-
no ispred Mačarevog lokala
"Omerta" nekoliko sati prije
nego što je trebalo da otputu-
je u Australiju. Vlaškić i Ma-
gazin poginuli su kao slučajni
prolaznici.

Zoran Golub, zvani Čarlama,
ubijenje 10. augusta 2008. go-
dine ispred svog kafića "Sport
kafe" u Lukavici. Ubice su u
njega ispalile 41 metak i po-
bjegle zajedno sa saučesnici-
ma u crnom Golfu V.

Optuženi su proglašeni kri-
vim i za pljačku 2,2 miliona
eura prilikom transporta nov-

ca Privredne banke Saraje-
vo u junu 2006. u Sarajevu,
1,8 miliona KM transporta

novca Pavlović International
banke iz Bijeljine u augustu
2005. u Han-Pijesku, pokušaj
pljačke novca iz Nove banke
a.d. Bijeljina, poslovnice u
Istočnom Sarajevu, te pljač-
ku oko 670.000 KM iz Pošte
2 u Sarajevu.

Cvijanu, Ramiću, Parađini,
Kurbegoviću, Obućini i Kra-
jišniku jučer je ponovo odre-
đen pritvor zbog bojazni da bi
mogli pobjeći, te su, svi osim
Kurbegovića i Parađine, koji
se nisu pojavili u Sudu, u prat-
nji specijalaca Sudske policije
izvedeni iz sudnice.

Parađinin branilac je oba-
vijestio Vijeće da je njegov
branjenik sinoć priveden u
Istočnom Sarajevu, gdje je uče-
stvovao u saobraćajnoj nesreći.
S obzirom na to da je vozio pi-
jan, zadržan je u pritvoru. Nije
poznato zašto se Kurbegović
nije pojavio u sudnici, te se
pretpostavlja da je pobjegao.

Osuđenima će u izrečene
kazne biti uračunato vrijeme
koje su tokom istrage proveli
u pritvoru.

Suđenje u ovom predmetu
započeloje 9. septembra 2014.
godine, a tokom procesa su sa-
slušana 122 svjedoka i ulože-
no je 3 19 materijalnih dokaza.

Svjedoci sa imunitetom
Obrazlažući presudu, predsje-

davajuca Sudskog vijeca Bi-
ljana Ćuković kazala je da se
radi o kompleksnom predmetu
u kojem se optuženi terete za
najteža krivična djela.

- Sud je pažljivo cijenio do-
kaze, kako pojedinačno, tako
i u međusobnoj povezanosti -
kazala je Cuković, osvrnuvši
se na iskaze svjedoka s imu-
nitetom Anđelka Veljančića i
svjedoka L2, te svjedoka po-
kajnika, koji su sa Tužilaštvom
sklopili sporazume o priznanju
krivnje. Radi se o direktnim
učesnicima u krivičnim dje-
lima, a, kako je kazala sutki-
nja, njihovi iskazi su porvrđeni
iskazima drugih svjedoka ili
materijalnim dokazima.

- Sudje donio oslobađajuće
presude u slučaju gdje su op-
tužene teretili samo svjedoci s
imunitetom ili svjedoci pokaj-
nici, jer ti navodi nisu potvrđe-
ni drugim dokazima - naglasila
je Ćuković.

Tako je Parađina oslobođen
optužbe da je aktivirao eksplo-
zivnu napravu u kojoj su ubije-
ni Mačar, Magazin i Vlaškić, a
Cvijan je oslobođen za ubistvo
Zorana Goluba Čarlame, jer
su ih teretili svjedoci s imu-
nitetom. Benjamina Halilovi-
ća također je samo spomenuo
svjedok L2.

Na izrečene kazne dozovo-
ljene su žalbe Apelacionom
vijeću Suda Bosne i Herce-
govine. m. m.

Bojan Cvijan prije izricanja presude

NERMIN TAHIROVIĆ DEJAN VUKOSAVLJEVIĆ AZIM KAJEVIĆ I MARKO KRAJIŠNIK

\ TUŽILAŠTVO I ODBRANA

NAJAVL JENE ŽALBE
Žalbe na presudu najavili su i Tužilaštvo i odbrane optuženih.
- Ishodili smo osuđujuću presudu kojom smo zadovolj-

ni, ali ćemo svakako u žalbenom procesu tražiti osuđujuću
presudu u svim tačkama optužnice kao i strožije kazne za
počinioce - kazali su u Tužilaštvu. Braniteljica Bojana Cvija-
na, Vasvija Vidović kazala je da će svakako uložiti žalbu, te
da će nakon što dobije pismeni otpravak presude odlučiti
na šta tačno će se fokusirati u žalbi.

- Ono što sam ja zapazio u obrazloženju predsjedava-
juće Vijeća bilo je par kontradiktornosti koje će sasvim si-
gurno branioci iskoristiti u žalbenom postupku i mislim
da presuda u konačnici neće ostati ovakva kakva je danas
objavljena - kazao je Vlado Adamović, branilac osuđenog
Nermina Tahirovića.

I
IZDVOJENI PREDMETI

Dvojica optuženih umrla
Ranije su u predmetu "Lutka", nakon što su sa Tužilaštvom

sklopili sporazume o priznanju krivnje, osudeni Sead Ro-
bović i Edin Ahmetspahić na po pet godina zatvora, Himzo
Ćato na dvije godine, a Admir Ahmetspahić i Slaviša Bobar
na pogodinu. VasoLjubibratić ranijejeosuđen na 15godina
zatvora, Davor Mandić na šest, a Slobodanka Tošić na dvije i
po godine zatvora. Suoptuženi su bili i Benan Dorić i Dragan
Vujičić, koji su u međuvremenu umrli. Zbog nedolazaka na
ročišta, odvojeni su i predmeti u odnosu na Davora Eleza i
Milosava Veškovića. Postupak protiv Darka Eleza, Vladimi-
ra Pandurevića, Branimira Minića i Milana Mitića ustupljen
je pravosuđu Srbije.

